
TEXNİKİ MƏLUMAT VƏRƏQƏSİ 

 

 

IZOMAX® C10 Rapid 

Sement Əsaslı Ani Bərkiyən Su Kəsici Material 

Məhsul Haqqında 

IZOMAX® C10 Rapid xüsusi sement, mineral doldurucular və xüsusi kimyəvi qatqılar ehtiva edən, su ilə 
qarışdırıldıqda saniyələr ərzində bərkiyən, təzyiqli və aktiv su sızmalarını dərhal dayandıran tək komponentli su 
kəsici materialdır. Tətbiq nöqtəsində bir qədər genişlənərək boşluğu tamamilə doldurur və daimi sızdırmazlıq 
təmin edir. 

İstifadə Sahələri 

• Aktiv və təzyiqli su sızmalarının dərhal dayandırılmasında 

• Bünövrə pərdələri, zirzəmilər, lift şaxtaları və su anbarlarında 

• Tunel, qalereya, su keçidi və dayaq divarlarında 

• Su izolyasiyasından əvvəl dərz, künc və detal hazırlıqlarında 

• Boru, kabel və kommunikasiya keçid boşluqlarının sızdırmaz şəkildə bağlanmasında 

• Qəlib bağlantı elementlərinin boşluqlarının doldurulmasında 

• Beton daxilindəki statik çatların təmirində 

• Anker və montaj elementlərinin sürətli sabitlənməsində 

Üstünlükləri 

• Aktiv və təzyiqli su sızmalarını saniyələr ərzində dayandırır 

• Tətbiq nöqtəsində genişlənərək tam sızdırmazlıq təmin edir 

• Tək komponentlidir, yalnız su ilə asan hazırlanır 

• Çox sürətli bərkiyir (dəqiqələr ərzində) 

• Qəlib və ya xüsusi avadanlıq tələb etmir, əl ilə tətbiq oluna bilər 

• Yüksək yapışma və möhkəmlik təmin edir 

• Qısa müddətdə üzəri örtülə bilər (suvaq, keramika, su izolyasiya qatı) 

• Metal armaturaya zərər vermir 

• Aşağı temperaturlarda da tətbiq oluna bilər 

Texniki Göstəricilər 

Ümumi Məlumatlar 

Materialın tərkibi 
Xüsusi sement, mineral doldurucular və xüsusi 
kimyəvi qatqılar 

Görünüş Boz rəngli toz 

Sıxlıq ~1,35 kq/lt 

Maks. dənə ölçüsü ≤ 1 mm 

Tətbiq Məlumatları 

Tətbiq temperaturu −10°C / +35°C 

Qarışım nisbəti 0,24–0,28 lt su / 1 kq toz 

Tətbiq müddəti ~60–90 saniyə 

Tam bərkimə müddəti ~2–3 dəqiqə 

Tətbiq qalınlığı 10–40 mm 

İstifadəyə verilmə müddəti ~24 saat 

Sərfiyyat Tətbiqdən asılıdır 

Təhlükəsizlik Məlumatları 

Yanğına reaksiya sinfi (EN 13501-1) A1 

Təhlükəli maddələr TMF-ə baxın 

Texniki göstəricilər +23°C temperatur və 50% nisbi rütubət şəraitində əldə edilmişdir. Yüksək temperatur müddəti qısaldır, aşağı 
temperatur isə uzadır. 

Tətbiq Təlimatı 

Səthin Hazırlanması 

Tətbiq olunacaq səth möhkəm, təmiz, tozsuz və daşıyıcı olmalıdır. Səth yapışmaya mənfi təsir göstərə biləcək yağ, 
qres, boya, pas, parafin və oxşar qalıqlardan təmizlənməlidir. Hamar səthlər mexaniki üsullarla nahamar vəziyyətə 
gətirilməlidir. Sızma nöqtələri və çatlar ən azı 2 sm en və dərinliyə qədər açılmalıdır; açılan kanalın en kəsiyi, 
materialın su təzyiqinə qarşı yerində qalmasını təmin edəcək şəkildə içəriyə doğru genişlənən (qaranquş quyruğu) 
formada hazırlanmalıdır. Təmir olunacaq sahələrin kənarları düz bucaq altında olmalı, armatur pasdan 
təmizlənməlidir. Boş hissələr və məhlul qalıqları tətbiqdən əvvəl tamamilə təmizlənməlidir. 

Qarışığın Hazırlanması 

IZOMAX® C10 Rapid təmiz qaba tökülür və tətbiqdən dərhal əvvəl texniki cədvəldə göstərilən nisbətdə su əlavə 
edilərək əl ilə sürətli şəkildə qarışdırılaraq pasta konsistensiyasına gətirilir. Qarışdırma müddəti maksimum 30 
saniyə olmalıdır. Məhsul çox qısa müddətdə bərkiyəcəyindən, yalnız bir dəfəyə tətbiq oluna biləcək qədər qarışıq 
hazırlanmalıdır. Bərkiməyə başlamış qarışığa sonradan su əlavə edilməməli, qarışıq yenidən qarışdırılmamalıdır. 

Tətbiq 

Hazırlanmış pasta konsistensiyalı material qoruyucu əlcək istifadə edilərək əl ilə top halına gətirilir və sızmanın 
olduğu boşluğa sıxılaraq yerləşdirilir. Material bərkiyənədək təxminən 60 saniyə sabit saxlanılaraq təzyiq tətbiq 
edilir. Sızma fərqli nöqtələrdən davam edərsə, eyni əməliyyat hər nöqtə üçün ayrıca təkrarlanır. Geniş en kəsiyi olan 
boşluqlarda tətbiq, boşluğun ən dərin nöqtəsindən başlayaraq mərhələli şəkildə aparılmalıdır. Normal təmir 
tətbiqlərində material mala ilə tətbiq olunaraq səth hamarlanır. 

Sızma tamamilə dayandırıldıqdan sonra səth, IZOMAX® seriyası su izolyasiya materialları ilə örtülərək izolyasiya 
bütövlüyü təmin edilməlidir. 

Alətlərin Təmizlənməsi 

Tətbiqdən sonra istifadə edilən bütün avadanlıqlar qurumadan əvvəl su ilə təmizlənməlidir. Bərkimiş material 
yalnız mexaniki üsullarla təmizlənə bilər. 

Saxlama Şəraiti və Saxlama Müddəti 

Açılmamış orijinal qablaşdırmada, sərin və quru mühitdə saxlanmalıdır. Düzgün şəraitdə saxlanıldıqda istehsal 
tarixindən etibarən 6 ay saxlama müddətinə malikdir. 

Təhlükəsizlik Tədbirləri 

Tətbiq zamanı, iş və işçi sağlamlığı şərtlərinə uyğun iş geyimi, qoruyucu əlcək, eynək və maska istifadə edilməlidir. 
Məhsul əl ilə tətbiq olunduğundan, su keçirməyən qoruyucu əlcəkdən istifadə mütləqdir. Materialın qıcıqlandırıcı 
təsirləri səbəbindən, komponentlər dəri və göz ilə təmasa gətirilməməli, təmas halında dərhal bol su və sabunla 
yuyulmalı, udulduğu halda təcili olaraq həkimə müraciət edilməlidir. Materialın tətbiq edildiyi sahələrə qida 
məhsulları buraxılmamalıdır. Uşaqların əli çatmayan yerlərdə saxlanmalıdır. Daha ətraflı məlumat üçün 
Təhlükəsizlik Məlumat Formuna baxın. 

Cavabdehlik 

Şirkətimiz yalnız məhsulun keyfiyyətinə görə məsuliyyət daşıyır. Məhsulun yazılı texniki tövsiyələrdən kənar hər 
hansı istifadəsi, o cümlədən yanlış tətbiqi və ya uyğun olmayan şəraitdə istifadəsi tamamilə istifadəçinin 
məsuliyyətindədir. Daha ətraflı texniki məlumat üçün məhsul kataloquna müraciət edin və ya səlahiyyətli 
nümayəndələrimizlə əlaqə saxlayın. 

KARTAŞ KİMYA MMC 
Sumqayıt Sənaye Parkı 
Kimyaçılar küçəsi 1, AZ 5002 
Sumqayıt, Azərbaycan 
www.mrfix.az 
Tel: +994 12 310 88 55, +994 10 347 00 10 

http://www.mrfix.az/

